भारत सरकार
रेल मंत्रालय
राज्‍य सभा
अतारांकित प्रश्‍न सं. 260
06.12.2013 को दिया जाने वाला उत्‍तर
यात्री सेवाओं का उन्‍नयन करने के लिए उपाय
260.
श्री हुसैन दलवई :
क्‍या रेल मंत्री यह बताने की कृपा करेंगे कि :
(1) बारहवीं पंचवर्षीय योजना के दौरान यात्री सेवाओं का उन्‍नयन करने के लिए किए जाने वाले उपायों का ब्‍यौरा क्‍या है; और
(2) मेल और एक्‍सप्रेस रेल गाडि़यों में साधारण द्वितीय श्रेणी में यात्रा करने वाले यात्रियों के लिए आरामदायक यात्रा सुनिश्चित करने के लिए किए जाने वाले विशिष्‍ट उपायों का ब्‍यौरा क्‍या है?
उत्‍तर
रेल मंत्रालय में राज्‍य मंत्री (श्री कोटला जय सूर्य प्रकाश रेड्डी)
(क) भारतीय  रेल पर या‍त्री सेवाओं का उन्‍नयन जारी प्रक्रिया है और 12वीं पंचवर्षीय योजना के अंत तक अन्‍य के साथ-साथ निम्‍न पर विचार करती है: 
(i) अतिरिक्‍त क्षमता का सृजन करने के संबंध में लोकप्रिय मार्गों पर सेवाओं के संयोजन का आवर्धन कर 24/26 सवारी डिब्‍बें लगाकर गाडि़यों में स्‍थान बढ़ाना। 
(ii) पारंपरिक स्‍टाक्‍ का तेज चलने वाले कोचिंग स्‍टाक से बदलने के साथ-साथ खंडों की गति बढ़ाकर गाडि़यों की औसत गति को बढ़ाना 
(iii) नॉन-स्‍टॉप सेवाओं और अधिक क्षमता के साथ सेवाओं सहित यात्रियों की क्षेत्रवार और खंडवार आवश्‍यकताओं को पूरा रकने के लिए तैयार सेवाओं को शुरू करना। 
(iv) मौजूदा टर्मिनलों पर भीड़भाड़ कम करने के लिए वै‍कल्पिक टर्मिनलों का विकास। 
(ख) मेल और एक्‍सप्रेस गाडि़यों में अधिक से अधिक सुपीरियर राइड इंडेक्‍स वाले लिंक हॉफमेन बुश डिजाइन द्वितीय श्रेणी नॉन-एसी सवारी डिब्‍बों को शामिल किया जा रहा है। 
साधारण द्वितीय श्रेणी में अधिक भीड़ को समाप्‍त करने के संबंध में छठ, दीवाली, ग्रीष्‍म अवकाश आदि के दौरान अनारक्षित विशेष गाडि़यों को चलाया जा रहा है।  
यूटीएस (अनारक्षित टिकटिंग प्रणाली) नेटवर्क के विस्‍तार और जेटीबीएस (जनसाधारण टिकट बुकिंग सेवक) और एटीवीएम (आटोमैटिक टिकट वेंडिंग मशीन)  द्वारा अनारक्षित टिकटों की बिक्री द्वारा अनारक्षित टिकट प्रणाली तक पहुंच को बढ़ाया जा रहा है। 
